
a) A adecuación dos obxectivos xerais das etapas ao contexto do centro

ESO
Segundo o establecido no Artigo 7 do DECRETO 156/2022, do 15 de setembro, polo que
se  establecen  a  ordenación  e  o  currículo  da  educación  secundaria  obrigatoria  na
Comunidade Autónoma de Galicia. A educación secundaria obrigatoria contribuirá a
desenvolver nas alumnas e nos alumnos as capacidades que lles permitan:

    1.  Asumir responsablemente os seus deberes, coñecer e exercer os seus dereitos no
respecto ás demais persoas, practicar a tolerancia, a cooperación e a solidariedade
entre as persoas e os grupos; exercitarse no diálogo afianzando os dereitos humanos
como  valores  comúns  dunha  sociedade  plural  e  prepararse  para  o  exercicio  da
cidadanía democrática.
    2.  Desenvolver e consolidar hábitos de disciplina, estudo e traballo individual e en
equipo  como  condición  necesaria  para  unha  realización  eficaz  das  tarefas  da
aprendizaxe e como medio de desenvolvemento persoal.
    3.  Valorar e respectar a diferenza de sexos e a igualdade de dereitos e oportunidades
entre  eles.  Rexeitar  os  estereotipos  que  supoñan  discriminación  entre  mulleres  e
homes.
    4.  Fortalecer as súas capacidades afectivas en todos os ámbitos da personalidade e
nas súas relacións coas demais persoas, así como rexeitar a violencia, os prexuízos de
calquera tipo e os comportamentos sexistas, e resolver pacificamente os conflitos.
    5.  Desenvolver destrezas básicas na utilización das fontes de información para, con
sentido  crítico,  adquirir  novos  coñecementos.  Desenvolver  as  competencias
tecnolóxicas básicas e avanzar nunha reflexión ética sobre o seu funcionamento e a súa
utilización.
    6.  Concibir o coñecemento científico como un saber integrado, que se estrutura en
distintas  disciplinas,  así  como  coñecer  e  aplicar  os  métodos  para  identificar  os
problemas nos diversos campos do coñecemento e da experiencia.
    7.  Desenvolver o espírito emprendedor e a confianza en si mesmos, a participación, o
sentido crítico, a iniciativa persoal e a capacidade para aprender a aprender, planificar,
tomar decisións e asumir responsabilidades.
    8.  Comprender e expresar con corrección, oralmente e por escrito, na lingua galega e
na lingua castelá, mensaxes e textos complexos, e iniciarse no coñecemento, na lectura
e no estudo da literatura.
    9.   Comprender  e  expresarse  nunha  ou  máis  linguas  estranxeiras  de  maneira
apropiada.
    10.  Coñecer, valorar e respectar os aspectos básicos da cultura e da historia propias e
das demais persoas, así como o patrimonio artístico e cultural.
    11.   Coñecer  e  aceptar  o  funcionamento  do  propio  corpo  e  das  outras  persoas,
respectar as diferenzas, afianzar os hábitos de coidado e saúde corporais e incorporar a
educación física e a práctica do deporte para favorecer o desenvolvemento persoal e
social.
    12.  Coñecer e valorar a dimensión humana da sexualidade en toda a súa diversidade.

Valorar criticamente os hábitos sociais relacionados coa saúde, o consumo, o coidado, a
empatía e o respecto cara aos seres vivos, especialmente os animais, e o ambiente,
contribuíndo á súa conservación e á súa mellora.
    13.  Apreciar a creación artística e comprender a linguaxe das distintas manifestacións
artísticas, utilizando diversos medios de expresión e representación.
    14.  Coñecer e valorar os aspectos básicos do patrimonio lingüístico, cultural, histórico
e artístico de Galicia, participar na súa conservación e na súa mellora, e respectar a
diversidade lingüística e cultural como dereito dos pobos e das persoas, desenvolvendo
actitudes de interese e respecto cara ao exercicio deste dereito.
    15.   Coñecer  e  valorar  a  importancia  do  uso  da  lingua  galega  como  elemento
fundamental para o mantemento da identidade de Galicia, e como medio de relación
interpersoal e expresión de riqueza cultural nun contexto plurilingüe, que permite a
comunicación con outras linguas, en especial coas pertencentes á comunidade lusófona.
BACHARELATO
Segundo o establecido no Artigo 7 do DECRETO 157/2022, do 15 de setembro, polo que
se establecen a ordenación e o currículo do bacharelato na Comunidade Autónoma de
Galicia,  o  bacharelato  contribuirá  a  desenvolver  nas  alumnas  e  nos  alumnos  as
capacidades que lles permitan:

    1.  Exercer a cidadanía democrática, desde unha perspectiva global, e adquirir unha
conciencia cívica responsable, inspirada polos valores da Constitución española e do
Estatuto de autonomía de Galicia, así como polos dereitos humanos, que fomente a
corresponsabilidade na construción dunha sociedade xusta e equitativa.
    2.  Consolidar unha madureza persoal, afectivo-sexual e social que lles permita actuar
de forma respectuosa, responsable e autónoma, e desenvolver o seu espírito crítico.
Prever, detectar e resolver pacificamente os conflitos persoais, familiares e sociais, así
como as posibles situacións de violencia.
    3.  Fomentar a igualdade efectiva de dereitos e oportunidades de mulleres e homes,
analizar e valorar criticamente as desigualdades existentes, así como o recoñecemento
e o  ensino do papel  das  mulleres  na historia,  e  impulsar  a  igualdade real  e  a  non
discriminación por razón de nacemento, sexo, orixe racial ou étnica, discapacidade,
idade, enfermidade, relixión ou crenzas, orientación sexual ou identidade de xénero, ou
calquera outra condición ou circunstancia persoal ou social.
    4.  Afianzar os hábitos de lectura, estudo e disciplina como condicións necesarias para
o eficaz aproveitamento da aprendizaxe e como medio de desenvolvemento persoal.
    5.  Dominar, tanto na súa expresión oral como na escrita, a lingua galega e a lingua
castelá.
    6.  Expresarse con fluidez e corrección nunha ou máis linguas estranxeiras.
    7.   Utilizar  con solvencia  e  responsabilidade as  tecnoloxías  da  información e  da
comunicación.
    8.  Coñecer e valorar criticamente as realidades do mundo contemporáneo, os seus
antecedentes históricos e os principais factores da súa evolución. Participar de forma
solidaria no desenvolvemento e na mellora do seu ámbito social.
    9.  Acceder aos coñecementos científicos e tecnolóxicos fundamentais, e dominar as

habilidades básicas propias da modalidade elixida.
    10.  Comprender os elementos e procedementos fundamentais da investigación e dos
métodos científicos. Coñecer e valorar de forma crítica a contribución da ciencia e a
tecnoloxía no cambio das condicións de vida, así  como afianzar a sensibilidade e o
respecto cara ao ambiente.
    11.   Afianzar o espírito emprendedor con actitudes de creatividade,  flexibilidade,
iniciativa, traballo en equipo, confianza nun mesmo e sentido crítico
    12.  Desenvolver a sensibilidade artística e literaria, así como o criterio estético, como
fontes de formación e enriquecemento cultural.
    13.  Utilizar a educación física e o deporte para favorecer o desenvolvemento persoal e
social. Afianzar os hábitos de actividades físico-deportivas para favorecer o benestar
físico e mental, así como medio de desenvolvemento persoal e social.
    14.  Afianzar actitudes de respecto e prevención no ámbito da mobilidade segura e
saudable.
    15.  Fomentar unha actitude responsable e comprometida na loita contra o cambio
climático e na defensa do desenvolvemento sustentable.
    16.  Valorar, respectar e afianzar o patrimonio cultural material e inmaterial de Galicia,
e contribuír á súa conservación e mellora no contexto dun mundo globalizado.

b) A contribución á adquisición das competencias clave

Competencias  clave:  desempeños  que  se  consideran  imprescindibles  para  que  o
alumnado poida progresar con garantías de éxito no seu itinerario formativo e afrontar
os principais retos e desafíos globais e locais. Son a adaptación ao sistema educativo
das competencias clave establecidas na Recomendación do Consello da Unión Europea
do 22 de maio de 2018, relativa ás competencias clave para a aprendizaxe permanente,
e aparecen recollidas no perfil de saída do alumnado ao termo do ensino básico. Así
mesmo,  eses  desempeños  evidéncianse  nas  capacidades  para  aplicar  de  forma
integrada os contidos propios de cada ensinanza e etapa educativa, co fin de lograr a
realización axeitada de actividades e a resolución eficaz de problemas complexos.
As competencias clave da etapa son as seguintes:

    1.  Competencia en comunicación lingüística (CCL). A competencia en comunicación
lingüística supón interactuar de forma oral, escrita, signada ou multimodal de maneira
coherente e adecuada en diferentes ámbitos e contextos e con diferentes propósitos
comunicativos. Implica mobilizar, de maneira consciente, o conxunto de coñecementos,
destrezas e actitudes que permiten comprender,  interpretar e valorar criticamente
mensaxes orais, escritas, signadas ou multimodais evitando os riscos de manipulación e
desinformación, así  como comunicarse eficazmente con outras persoas de maneira
cooperativa, creativa, ética e respectuosa.A competencia en comunicación lingüística
constitúe a base para o pensamento propio e para a construción do coñecemento en
todos os ámbitos do saber
    2.  Competencia plurilingüe (CP). Implica utilizar distintas linguas, orais ou signadas, de
forma apropiada e eficaz para a aprendizaxe e a comunicación. Esta competencia supón

recoñecer e respectar os perfís lingüísticos individuais e aproveitar as experiencias
propias para desenvolver estratexias que permitan mediar e facer transferencias entre
linguas, incluídas as clásicas, e, de ser o caso, manter e adquirir destrezas na lingua ou
linguas familiares e nas linguas oficiais. Integra, así mesmo, dimensións históricas e
interculturais  orientadas a  coñecer,  valorar  e  respectar  a  diversidade lingüística e
cultural da sociedade co obxectivo de fomentar a convivencia democrática.
    3.  Competencia matemática e competencia en ciencia, tecnoloxía e enxeñaría (STEM).
A  competencia  matemática  e  competencia  en  ciencia,  tecnoloxía  e  enxeñaría
(competencia  STEM polas  súas siglas  en inglés)  entraña a  comprensión do mundo
utilizando os  métodos  científicos,  o  pensamento  e  representación  matemáticos,  a
tecnoloxía  e  os  métodos  da  enxeñaría  para  transformar  a  contorna  de  forma
comprometida,  responsable  e  sustentable. A  competencia  matemática  permite
desenvolver e aplicar a perspectiva e o razoamento matemáticos co fin de resolver
diversos  problemas  en  diferentes  contextos. A  competencia  en  ciencia  supón  a
comprensión e explicación da contorna natural  e social,  utilizando un conxunto de
coñecementos e metodoloxías, incluídas a observación e a experimentación, co fin de
formular preguntas e extraer conclusións baseadas en probas para poder interpretar e
transformar  o  mundo  natural  e  o  contexto  social. A  competencia  en  tecnoloxía  e
enxeñaría comprende a aplicación dos coñecementos e da metodoloxías propios das
ciencias para transformar a nosa sociedade de acordo coas 
necesidades ou desexos das persoas nun marco de seguridade, responsabilidade e
sustentabilidade.
    4.  Competencia dixital (CD). A competencia dixital implica o uso seguro, saudable,
sustentable, crítico e responsable das tecnoloxías dixitais para a aprendizaxe, para o
traballo e para a participación na sociedade, así como a interacción con estas. Inclúe a
alfabetización en información e datos, a comunicación e a colaboración, a educación
mediática,  a  creación de contidos dixitais  (incluída a  programación),  a  seguridade
(incluído  o  benestar  dixital  e  as  competencias  relacionadas  coa  ciberseguridade),
asuntos relacionados coa cidadanía dixital, a privacidade, a propiedade intelectual, a
resolución de problemas e o pensamento computacional e crítico.
    5.   Competencia persoal, social e de aprender a aprender (CPSAA). A competencia
persoal, social e de aprender a aprender implica a capacidade de reflexionar sobre un
mesmo para autocoñecerse, aceptarse e promover un crecemento persoal constante;
xestionar  o  tempo  e  a  información  eficazmente;  colaborar  con  outros  de  forma
construtiva; manter a resiliencia; e xestionar a aprendizaxe ao longo da vida. Inclúe
tamén a capacidade de lles facer fronte á incerteza e á complexidade; adaptarse aos
cambios;  aprender  a  xestionar  os  procesos  metacognitivos;  identificar  condutas
contrarias  á  convivencia  e  desenvolver  estratexias  para  abordalas;  contribuír  ao
benestar  físico,  mental  e  emocional  propio  e  das  demais  persoas,  desenvolvendo
habilidades para coidarse a si mesmo e a quen o rodea a través da corresponsabilidade;
ser capaz de levar unha vida ntada ao futuro; así como expresar empatía e abordar os
conflitos nun contexto integrador e de apoio.
    6.   Competencia  cidadá  (CC).  A  competencia  cidadá  contribúe  a  que  alumnas  e
alumnos poidan exercer unha cidadanía responsable e participar plenamente na vida

social e cívica, baseándose na comprensión dos conceptos e nas estruturas sociais,
económicas,  xurídicas  e  políticas,  así  como no  coñecemento  dos  acontecementos
mundiais  e  o  compromiso  activo  coa  sustentabilidade  e  o  logro  dunha  cidadanía
mundial. Inclúe a alfabetización cívica, a adopción consciente dos valores propios dunha
cultura democrática fundada no respecto aos dereitos humanos, a reflexión crítica sobre
os grandes problemas éticos do noso tempo e o desenvolvemento dun estilo de vida
sustentable  acorde  cos  obxectivos  de  desenvolvemento  sustentable  expostos  na
Axenda 2030. 
    7.   Competencia  emprendedora  (CE).  A  competencia  emprendedora  implica
desenvolver un enfoque vital dirixido a actuar sobre oportunidades e ideas, utilizando os
coñecementos  específicos  necesarios  para  xerar  resultados  de  valor  para  outras
persoas. Achega estratexias que permiten adaptar a mirada para detectar necesidades
e oportunidades; adestrar o pensamento para analizar e avaliar a contorna, e crear e
reformular ideas utilizando a imaxinación, a creatividade, o pensamento estratéxico e a
reflexión ética, crítica e construtiva dentro dos procesos creativos e de innovación; e
espertar a disposición para aprender, a arriscar e a afrontar a incerteza. Así mesmo,
implica tomar decisións baseadas na información e no coñecemento e colaborar de
maneira  áxil  con  outras  persoas,  con  motivación,  empatía  e  habilidades  de
comunicación e de negociación,  para levar  as ideas expostas á acción mediante a
planificación e xestión de proxectos sustentables de valor social, cultural e económico-
financeiro.
    8.   Competencia  en  conciencia  e  expresión  culturais  (CCEC).  A  competencia  en
conciencia e expresión culturais supón comprender e respectar o modo en que as ideas,
as  opinións,  os  sentimentos  e  as  emocións  se  expresan e  se  comunican de  forma
creativa  en  distintas  culturas  e  por  medio  dunha  ampla  gama  de  manifestacións
artísticas  e  culturais.  Implica  tamén  un  compromiso  coa  comprensión,  o
desenvolvemento e a expresión das ideas propias e do sentido do lugar que se ocupa ou
do papel que se desempeña na sociedade. Así mesmo, require a comprensión da propia
identidade  en  evolución  e  do  patrimonio  cultural  nun  mundo  caracterizado  pola
diversidade, así  como a toma de conciencia de que a arte e outras manifestacións
culturais poden supoñer unha maneira de mirar o mundo e de darlle forma.

c) Os criterios para desenvolver os principios pedagóxicos e incorporar os elementos
transversais

Desde  o  centro  consideramos  que  a  tarefa  máis  importante  é  formar  persoas
responsables capaces de convivir en liberdade. Por iso, fomentarase e promoverase os
seguintes valores.

    •  Igualdade: rexeitando calquera actitude discriminatoria por razón de sexo, relixión,
ideas...evitando estereotipos que supoñan discriminación.
    •  Cultura da Paz, entendida como o rexeitamento dos comportamentos violentos, o
uso do diálogo e o establecemento de normas de convivencia consensuadas. Neste
senso, o servizo de mediación escolar será un instrumento básico na transmisión destes
valores.

    •   Respecto e tolerancia aos demais e á súa diversidade, así como capacidade de
aceptar e respectar as ideas e opinións distintas das propias.
    •  Solidariedade, compartindo as responsabilidades na procura do interese común.
    •   Cooperación,  fomentando  o  traballo  coordinado  e  en  equipo  na  procura  dun
obxectivo común.
    •  Empatía: ser capaces de entender aos demais, de poñernos no seu lugar, para así
fortalecer as relacións humanas, fomentar a comunicación entre as persoas e mellorar a
sociedade.
    •  Autonomía na toma de decisións, como capacidade de adoptar decisións e actuar de
forma coherente en situacións diversas.
    •  Espírito crítico e creatividade.
    •  Mellora da competencia dixital.
Polo tanto, desde os diferentes departamentos didácticos e a través das diferentes
materias debemos transmitir  unha serie de valores ao noso alumnado para que os
apliquen na súa vida diaria.

d) Os criterios de carácter xeral sobre a metodoloxía

    •  Pretendemos que o ensino/aprendizaxe sexa un proceso formador para a vida, no
que o alumnado sexa o suxeito activo e o profesorado, como especialista e experto,
asuma o papel de mediador e motivador, nun ambiente de traballo.
    •  Queremos priorizar as aprendizaxes activas, reflexivas e intelixentes, en conexión
coa natureza e a vida sociocultural, fomentando nos alumnos e alumnas unha actitude
curiosa, crítica, investigadora e transformadora fronte a unha aprendizaxe meramente
pasiva e mecanicamente memorizadora.
    •   Priorizaremos o desenvolvemento harmónico das dimensións física, intelectual,
afectiva, ética, estética e social do alumnado, así como a súa autoestima. 
    •   Potenciaremos  e  favoreceremos  a  autoestima  do  alumnado  propiciando  o
desenvolvemento das súas aptitudes e calidades persoais.
    •  Fomentaremos a educación como creatividade, cultivando toda conduta espontánea
e persoal.
    •   Concibimos  o  papel  do  profesor  non  soamente  como  simple  “transmisor  de
coñecementos”  senón  tamén  como  educador  de  persoas  con  capacidades  e
particularidades propias que se han de desenvolver e enriquecer. 
    •  Entendemos que a avaliación, dentro dun marco o máis obxectivo posible, será unha
parte  formativa  máis  do  proceso  educativo  e  como  tal  debe  contribuír  ó
desenvolvemento das capacidades do alumnado.
    •  O respecto mutuo, a reflexión e a colaboración serán a base da orde e a disciplina,
que son necesarias para o desenvolvemento do labor educativo.
    •   
Finalmente, pretendemos o máximo aproveitamento dos recursos didácticos dispoñibles
así como a incorporación das novas tecnoloxías á aprendizaxe.

e) Os criterios de carácter xeral sobre os materiais e recursos didácticos

Recursos materiais:
Edificio:
As instalacións son as típicas dun centro con máis de cincuenta anos de antigüidade,
pero ultimamente se foron mellorando bastante cousas (aínda que hai moito que facer ).
A partir da chegada de alumnos con minusvalías, procedentes sobre todo do colexio
adscrito Seis do Nadal, o centro conta con ascensor e accesos adaptados para este tipo
de alumnado.
O instituto consta de dous edificios, un con dous ximnasios e vestiarios (750m²), e o
outro de tres andares co resto de dependencias (5.750 m²).
Aulas
O centro dispón de 30 aulas de grupo (52 m² cada unha aproximadamente) máis varias
aulas de desdobres.
Aulas especificas:

    •  Aulas de Música (2)
    •  Taller de Tecnoloxía
    •  Aulas de Plástica (2)
    •  Aulas de Informática (3)
    •  Tres laboratorios: Física, Química e Bioloxía.
    •  Salón de actos con capacidade para 200 persoas
    •  Biblioteca: aberta durante os períodos de recreo con atención bibliotecaria e en
diferentes horas durante o horario lectivo segundo a dispoñibilidade de persoal. Acollida
ao Plan de Mellora de Bibliotecas de Galicia, acadou un 3º premio nacional ás boas
prácticas en bibliotecas escolares no ano 2011.
    •  Ximnasios e pista polideportiva.
    •  Aulas de pedagoxía terapéutica e de grupos flexibles.
Outras dependencias:

    •  Sala de profesorado
    •  Departamento de orientación
    •  Despacho da ANPA.
    •  Secretaría
    •  Sala de xuntas/sala versátil
    •  Despachos de cargos directivos
    •  Despachos para os seminarios, titorías etc.
    •  Reprografía.
    •  Cafetaría.
    •  Patios cuberto e ao aire libre e xardíns
 
Recursos didácticos:
Aínda que o libro de texto impreso segue a ser  o  material  máis  utilizado,  existe  a
disposición do profesorado e alumnado, proxectores, ordenadores, encerados dixitais,

acceso a internet en todas as aulas e outros complementos, que permiten usar as novas
tecnoloxías na aula habitual dos alumnos e alumnas. 
As aulas específicas de Debuxo, Música, Tecnoloxía, Informática e Ximnasio contan con
material propio.
O alumnado dispón de varios ordenadores na biblioteca para uso persoal ou para o seu
uso durante  os  períodos  lectivos  acompañados polo  profesor/a  da  correspondente
materia.

f) Os criterios de oferta educativa, itinerarios e optatividade, de ser o caso

O instituto conta con unha oferta educativa moi ampla .
Actualmente no IES Alexandre Bóveda impártense ensinanzas de:

    •  ESO
        •  De 1º a 4º ESO
        •  3º ESO PDC e 4º ESO PDC

    •  Bacharelato
        •  Modalidade científico-tecnolóxica
        •  Modalidade ciencias sociais e humanidades
        •  Modalidade de artes escénicas e música
Para  máis  información  consultar  a  páxina  web  do  centro: Oferta  educativa  |  IES
Alexandre Bóveda (xunta.gal).
Ademais, neste momento, o centro conta con catro seccións bilingües (idioma inglés):
2º ESO: Unha sección bilingüe na materia de matemáticas.
3º  ESO:  Dúas  seccións  bilingües,  unha  na  materia  de  educación  plástica,  visual  e
audiovisual e outra na materia de matemáticas.
4º ESO: Unha sección bilingüe na materia de matemáticas B.

g) Os criterios para o deseño das actividades complementarias

O centro organiza unha serie de actividades complementarias e extraescolares coas que
se reforzará a formación do alumnado e suporá unha motivación para el. Cada curso
incluirá  na  programación  xeral  anual,  o  plan  de  actividades  complementarias  e
extraescolares elaborado por vicedirección, que deberá ser aprobado polo consello
escolar e se recollerá na memoria final de cada curso.
As  actividades  complementarias  e  /ou  extraescolares  que se  fagan fóra  do  centro
contarán coa autorización  dos  pais/nais  ou  representantes  legais  do  alumno/a.  As
actividades realizadas dentro do centro en horario lectivo teñen carácter obrigatorio
para o alumnado.
As actividades deben estar recollidas na programación de cada departamento ao inicio
do  curso.
As  normas  mais  salientables  que rexerán  a  organización  das  actividades  e  saídas
quedan recollidas no título III, capítulo 3, artigos 16, 17, 18, 19, 20 e 21 da Normativa de

Organización, Funcionamento e Convivencia do Centro (N.O.F.C.).

h) Os criterios para o deseño dos plans de reforzo ou de recuperación para o alumnado que
promocione con materias, ámbitos ou módulos pendentes de cursos anteriores, de ser o caso

Segundo a Orde do 8 de setembro de 2021, no caso de promoción ao seguinte curso
con materias ou ámbitos pendentes, o alumno/a deberá seguir un plan de reforzo en
cada unha desas materias, destinado a súa recuperación e a súa superación.
O plan de reforzo será elaborado será elaborado polo profesor/a que imparte a materia
que o alumno/a teña pendente de superar,  baixo as directrices do correspondente
departamento didáctico e co coñecemento do profesorado titor, e terá como referentes
os obxectivos da materia e a contribución á adquisición das competencias. Igualmente,
será  un  plan  que  se  adapte  ás  particularidades  de  cada  alumna  ou  alumno
destinatarios. O departamento didáctico velará pola realización do plan por parte da
alumna ou do alumno.
O plan de reforzo debe incluír, cando menos:

    •  Identificación da alumna ou do alumno.
    •  Información relevante sobre a materia ou as materias sen superar.
    •  Currículo para desenvolver, con especificación dos criterios de avaliación.
    •  Estratexias metodolóxicas que se utilizarán no seu desenvolvemento.
    •  Recursos necesarios para o seu desenvolvemento.
    •  Tarefas para realizar, coa debida temporización.
    •  Seguimento e avaliación.
    •  Acreditación da información á familia.
    •   En cada sesión de avaliación farase o seguimento do plan de reforzo e, de ser
necesario, realizaránselle os axustes que procedan. Na sesión de avaliación final do
curso en que estean escolarizados o alumno ou a alumna, a profesora ou o profesor da
materia pendente decidirán sobre a súa avaliación, nos termos que se establecen na
normativa que regula a avaliación na educación secundaria obrigatoria. En todo caso,
para superar a materia pendente,  a alumna ou o alumno deberán obter  avaliación
positiva no plan de reforzo correspondente, o que se terá en conta para os efectos de
promoción e/ou titulación.
    •  Os distintos departamentos incluirán na súa programación as diferentes actividades
a  realizar  polo  alumnado  para  superar  as  materias  pendentes  así  como  a  súa
cualificación.
Xefatura de estudos realizará un calendario coas datas en que deban entregarse tarefas
ou se realicen probas para recuperar ditas materias.
Decreto  156/2022.  Artigo  25.4.  Programa  de  Diversificación  Curricular  (PDC):  As
materias de cursos anteriores integradas nalgún dos ámbitos consideraranse superadas
se  se  supera  o  ámbito  correspondente.  As  materias  pendentes  que  non  estean
integradas nun ámbito,  o alumno/a deberá seguir un plan de reforzo de cada unha
desas materias, destinado a súa recuperación.
No Bacharelato o alumnado que durante o curso non supere ditas materias terá a

posibilidade de recuperalas nunha convocatoria extraordinaria. A avaliación de materias
pendentes terá que ser anterior á das materias de 2º curso de bacharelato.
 
 

i) Os criterios para o deseño dos plans específicos de reforzo ou personalizados para o
alumnado que deba permanecer un ano máis no mesmo curso, de ser o caso

Segundo a Orde do 8 de setembro de 2021,  cando unha alumna ou un alumno de
educación secundaria obrigatoria permaneza un ano máis no mesmo curso debe seguir
un  plan  específico  personalizado,  que  ten  como  finalidade  adaptar  as  condicións
curriculares  ás  necesidades  da  alumna  ou  do  alumno,  para  tratar  de  superar  as
dificultades detectadas.
Este plan elabórarao o equipo docente, baixo a coordinación do profesorado titor, e
desenvolverase ao longo de todo o curso.
O plan específico personalizado debe incluír, cando menos:
a) Identificación da alumna ou do alumno.
b) Relación das necesidades educativas que motivaron a repetición do curso.
c) Medidas ordinarias aplicadas no curso anterior.
d) Estratexias metodolóxicas que se utilizarán no seu desenvolvemento.
e) Recursos necesarios para o desenvolvemento do plan.
f) De ser o caso, oferta de medidas extraordinarias.
g) Acreditación da información á familia.

En cada sesión de avaliación, farase o seguimento do plan específico personalizado e,
de ser necesario, realizaránselle os axustes que proceda. Ao final do curso, na mesma
sesión de avaliación informarase sobre o seu desenvolvemento e o seu aproveitamento.
 
Medidas de Atención á Diversidade do centro
De conformidade co artigo 7 do Decreto 229/2011, do 7 de decembro, son medidas de
atención  á  diversidade  as  actuacións,  estratexias  e/ou  programas  destinados  a
proporcionar unha resposta axustada ás necesidades educativas do alumnado. Estas
medidas clasifícanse en ordinarias e extraordinarias. 
Medidas ordinarias
Son  aquelas  que  facilitan  a  adecuación  do  currículo  prescritivo,  sen  alteración
significativa  dos  seus  obxectivos,  dos  contidos  nin  dos  criterios  de  avaliación,  ao
contexto sociocultural dos centros docentes e ás características do alumnado.

    •  Adecuación da estrutura organizativa do centro, e da organización e a xestión da
aula ás características do alumnado.
    •  Adecuación das programacións didácticas ao alumnado e ás circunstancias do seu
contorno.
    •   Metodoloxías baseadas no traballo colaborativo en grupos heteroxéneos, titoría
entre iguais, aprendizaxe por proxectos e outras que promovan a inclusión.
    •  Adaptación dos tempos, dos instrumentos e dos procedementos de avaliación.
    •  Aula de atención educativa e convivencia.

27/12/2023 18:29:21 Páxina 26de12



    •  Reforzo educativo e apoio do profesorado con dispoñibilidade horaria.
    •  Programas de habilidades e competencias sociais.
    •  Programas de enriquecemento curricular.
    •  Medidas para o alumnado que promocionou de curso con materias sen superar e
alumnado repetidor, detalladas nos puntos anteriores deste documento.
 
Medidas extraordinarias
Son todas as dirixidas a dar  resposta ás necesidades educativas do alumnado con
necesidade específica de apoio educativo que poden requirir modificacións significativas
do currículo ordinario e/ou supor cambios esenciais no ámbito organizativo, así como,
de  ser  o  caso,  nos  elementos  de  acceso  ao  currículo  ou  na  modalidade  de
escolarización. Aplicaranse logo de esgotadas as de carácter ordinario ou por resultaren
estas insuficientes.

    •  Adaptacións Curriculares. A súa elaboración adecuarase ao disposto no artigo 55 da
Orde 8/9/21. Suporán a modificación, a ampliación, a redución ou a supresión de parte
ou todos os elementos prescritivos do currículo. Axustaranse ao nivel de competencia
curricular da alumna ou do alumno, ao seu desenvolvemento e ao seu potencial de
aprendizaxe, así como ás súas características persoais e sociais. Para a súa elaboración
partirase do currículo de referencia, entendido este como o do ciclo ou nivel no que a
alumna ou o alumno estean matriculados, para chegar ao currículo adaptado, entendido
como o que conforma a adaptación curricular que se vai desenvolver ao longo do ciclo
ou  curso.
    •  Agrupamentos Flexibles. Consisten en agrupamentos temporais de alumnado que
presenta dificultades de aprendizaxe en determinadas áreas ou materias,  nas que
necesita unha atención máis individualizada, e ao que a oferta de medidas ordinarias de
atención á diversidade non lle abonda para seguir con éxito os procesos de ensino e de
aprendizaxe. Estes agrupamentos non excederán de 12 participantes, e realizaranse
nas  materias  de  Lingua  Castelá,  Lingua  Galega  e  Matemáticas  en  1º  e  2º  ESO na
totalidade de sesións da materia. A duración da medida é flexible. O alumnado que
mellore no grupo flexible, despois das avaliacións, do seguimento do/a profesor/a, e do
departamento de orientación, se seguen o ritmo, poden incorporarse ao grupo ordinario.
    •   Apoio do profesorado especialista en Pedagoxía Terapéutica e/ou en Audición e
Linguaxe. Este é un recurso dirixido especialmente á atención educativa do alumnado
con necesidades educativas especiais, sen prexuízo de que, excepcionalmente, atenda
outro alumnado con necesidade específica de apoio educativo.  A atención docente
directa por parte do profesorado especialista en Pedagoxía Terapéutica ou en Audición e
Linguaxe realizarase, con carácter xeral, dentro da aula ordinaria do alumnado ao que
apoia. Fóra da aula ordinaria esa atención terá carácter excepcional, deberá constar no
informe psicopedagóxico,  terá unha distribución semanal equilibrada e non poderá
exceder da terceira parte dos períodos lectivos semanais, que en ningún caso suporá a
totalidade do horario lectivo semanal dunha determinada área ou materia, agás que o
alumnado  estea  escolarizado  nunha  modalidade  diferente  á  ordinaria,  e  poderá
desenvolverse, con carácter xeral, en pequeno grupo, cun máximo de cinco alumnas ou

alumnos de forma simultánea. 
    •  Programas de diversificación curricular (PDC) para 3º e 4º da ESO. Estes programas
consisten nunha modificación e unha adaptación do currículo desde o terceiro curso de
ESO e están orientados á consecución do título polo alumnado que presente dificultades
relevantes  de  aprendizaxe  e  para  o  que,  tras  ter  recibido  medidas  de  atención  á
diversidade nos dous primeiros cursos da etapa, se considere que é a medida máis
axeitada para a obtención do devandito título. Nos PDC empregarase unha metodoloxía
específica que permita ao alumnado acadar os obxectivos da etapa e as competencias
correspondentes, a través dunha organización en ámbitos de coñecemento, actividades
prácticas  e,  de ser  o  caso,  materias,  diferente  á  establecida con carácter  xeral. O
alumnado destinatario desta medida extraordinaria deberá cumprir, simultaneamente,
os seguintes requisitos:
    •   a)  Ser  alumnado con necesidade específica  de  apoio  educativo  que presente
dificultades de aprendizaxe.
b)  Ter  sido  obxecto  doutras  medidas  de  atención  á  diversidade,  sen  que  estas
resultasen efectivas para a recuperación das dificultadas detectadas.
c) Atoparse en risco evidente de non acadar os obxectivos da etapa e as competencias
correspondentes cursando o currículo ordinario.
d)  Contar  con  expectativas  razoables  de  obter  o  título  de  graduado en  educación
secundaria obrigatoria coa incorporación a este programa.
Para poder ser proposto para a incorporación a este programa o alumnado deberá
atoparse nalgunha das seguintes situacións:
a)  Ter cursado o segundo curso da educación secundaria obrigatoria,  non estar en
condicións de acadar a promoción a terceiro e ter repetido unha vez na educación
básica. b) Ter cursado o terceiro curso da educación secundaria obrigatoria e non estar
en condicións de acadar a promoción ao curso seguinte.
c) Ter repetido o terceiro curso da educación secundaria obrigatoria e non superalo.
d)  Ter cursado o cuarto curso da educación secundaria obrigatoria e non superalo,
tendo repetido unha vez na etapa.
O procedemento de incorporación axustarase ao disposto no artigo 61 da Orde 8/9/21. 
    •   Atención  Educativa  domiciliaria  . De  conformidade co  artigo  25.4  do  Decreto
229/2011, do 7 de decembro, será destinatario de atención educativa domiciliaria o
alumnado escolarizado en centros sostidos con fondos públicos que deba permanecer
convalecente no domicilio por un período de tempo superior a un mes. Igualmente, será
obxecto desta atención o alumnado que padeza algunha doenza crónica que sexa a
causa de faltas de asistencia ao centro de seis ou máis días continuados ao mes dentro
dun período mínimo de seis meses. O equipo docente, coordinado pola persoa titora e
co asesoramento do departamento de orientación, deberá enviar tarefas ao alumnado
nesta situación, axustándose as circunstancias do alumno, así como avaliar as mesmas.
A prestación da atención educativa domiciliaria  someterase a unha revisión,  como
mínimo, en cada avaliación, co obxectivo último da reincorporación do alumnado ao
ensino presencial, de xeito gradual ou parcial, se así se determina. 
    •  Atención educativa hospitalaria. Será destinatario de atención educativa hospitalaria
o alumnado que deba permanecer ingresado nun centro hospitalario, a tempo completo

27/12/2023 18:29:21 Páxina 26de14



ou  en  hospitalización  de  día,  nalgunha  das  seguintes  situacións:  a)  Longa
hospitalización: máis de trinta días. b) Media hospitalización: entre quince e trinta días.
c)  Curta  hospitalización:  menos  de  quince  días.  O  alumnado  de  longa  e  media
hospitalización será quen reciba atención educativa en coordinación co centro de orixe,
mentres  que  o  de  curta  hospitalización  poderá  realizar  no  centro  hospitalario
actividades educativas de carácter xeral. A dirección do centro docente, por proposta do
profesorado titor, remitirá ao profesorado da unidade ou da aula hospitalaria, cunha
frecuencia quincenal,  a proposta de actividades elaborada polo equipo docente da
alumna ou do alumno para a aula ordinaria. A partir desa proposta, o profesorado da
aula educativa hospitalaria elaborará o seu plan de traballo co alumnado. A corrección
será responsabilidade do profesorado do centro. 
    •   
Exención  de  idioma  para  reforzo  (expresamente  non  se  considera  medida
extraordinaria)
Para  alumnado  que  repetiu  en  EP,  e  ten  dificultades  xerais  de  aprendizaxe.  É  a
eliminación do idioma francés do seu currículo en 1º e 2º de ESO. Este alumnado non
pedirá o francés con posterioridade.
Os reforzos recibiranse no seu lugar, 1 sesión de LGL e outra de LCL. Se tiveron esta
medida en 1º tamén a terán en 2º de ESO.
Segundo o currículo son considerados reforzos da competencia lingüística.
A  metodoloxía  das  áreas  instrumentais  será  de  xeito  dinámico,  participativo.  Con
materiais e recursos motivantes.
 
Procedemento para a acollida do alumnado estranxeiros
Unha vez que a secretari¿a do centro reciba unha solicitude de matri¿cula dun alumno/a
estranxeiro informara¿ a xefatura de estudos e a orientacio¿n.
Con cara¿cter xeral un alumno/a procedente do estranxeiro formalizara¿ a matri¿cula
provisionalmente no curso que determine o ditame da comisio¿n de escolarizacio¿n. En
caso de que o ditame non especifique o curso, escolarizarase seguundo o criterio de
idade.
En caso de que o alumno/a descon¿eza por completo as linguas (castela¿ e galego), a
escolarizacio¿n  podera¿  realizarse  provisionalmente  nun  curso  inferior  ao
correspondente por idade.
Xefatura de estudos decidira¿ o grupo (A, B, C, ...) no que o alumno/a se escolarizara¿
provisionalmente, e informara¿ a secretari¿a do grupo asignado, e ao titor/a e ao equipo
docente  da incorporacio¿n do alumno/a  e  da data  li¿mite  de avaliacio¿n inicial  do
alumno/a, que con cara¿cter xeral sera¿ dunha semana.
A familia formalizara¿ a matri¿cula (provisional) na secretari¿a e o pai/nai/ titor/a legal
do alumno/a asinara¿ un documento onde se lle informe da posible escolarizacio¿n nun
curso inferior, segundo o modelo establecido.
O titor/a relizara¿ un acollemento e asignara¿ a un alumno/a do grupo – clase para que
realice un acompan¿amento ao novo alumno/a durante os primeiros di¿as.
Cada profesor/a realizara¿ unha avaliacio¿n das competencias ba¿sicas do alumno/a na
su¿a materia mediante as probas de competencia curricular que o departamento

dida¿ctico determine.
No  prazo  dunha  semana,  desde  a  incorporacio¿n  do  alumno/a,  celebrarase  unha
reunio¿n de equipo docente, coordinada por xefatura de estudos, para determinar o
curso definitivo onde se escolarizara¿ o alumno/a. Non podera¿ escolarizarse en ma¿is
de un curso por debaixo da su¿a idade, segu¿n o criterio establecido na normativa
vixente.
Rematada a avaliacio¿n inicial, xefatura de estudos informara¿ o¿ alumno/a, a¿ familia e
a secretari¿a do curso definitivo de escolarizacio¿n. Entregaralle o¿ pai/nai/titor/a legal
do alumno a Comunicacio¿n definitiva de escolarizacio¿n.

j) Os criterios xerais para a avaliación, e de ser o caso, a promoción e a titulación

ESO
Avaliación ESO
Os referentes para a valoración do grao de adquisición das competencias clave e o logro
dos obxectivos das materias e dos ámbitos e da etapa na avaliación das materias ou
dos ámbitos serán os criterios de avaliación que figuran nos anexos II e III do Decreto
156/2022, do 15 de setembro.
Os referentes da avaliación no caso do alumnado con adaptación curricular serán os
incluídos  na  devandita  adaptación,  sen  que  isto  poida  impedirlle  a  promoción  ao
seguinte  curso  ou  a  obtención  do  título  de  graduada  ou  graduado  en  educación
secundaria obrigatoria, tendo en conta o regulado nos artigos 28 e 29 da Orde do 26 de
maio de 2023.
A  avaliación  do  proceso  de  aprendizaxe  do  alumnado  de  educación  secundaria
obrigatoria será:
a)  Continua:  o  profesorado  debe  ser  coñecedor  do  progreso  e  das  dificultades  de
aprendizaxe que presenta cada alumna e alumno durante todo o proceso educativo.
b)  Formativa:  o  profesorado  debe  empregar  a  información  sobre  a  evolución  da
aprendizaxe do alumnado para reorientar, axustar e mellorar o proceso de aprendizaxe
adaptándoo as características persoais de cada alumna e alumno.
c) Integradora: o profesorado debe ter en conta como referentes últimos, desde todas e
cada unha das materias ou ámbitos, a consecución dos obxectivos establecidos para a
etapa e o grao de adquisición das competencias clave previstas no perfil de saída. O
carácter integrador da avaliación non impedirá que o profesorado realice,  de xeito
diferenciado, a avaliación de cada materia ou ámbito tendo en conta os criterios de
avaliación establecidos nos seus currículos.
 
Sesións de avaliación
Ao longo do curso realizaranse unha avaliación inicial, como mínimo tres avaliacións
parciais e unha avaliación final.
 
Avaliación inicial
A avaliación inicial realizarase en consonancia co establecido no artigo 12 da Orde do 8
de setembro de 2021, pola que se desenvolve o Decreto 229/2011, do 7 de decembro,
polo que se regula a atención á diversidade do alumnado dos centros docentes da

Comunidade Autónoma de Galicia en que se imparten as ensinanzas establecidas na Lei
orgánica 2/2006, do 3 de maio, de educación
O equipo docente do grupo realizará unha sesión de avaliación inicial para analizar os
datos e a información obtida durante as primeiras sesións lectivas do curso académico,
así como outra información relevante de que se dispoña, coa finalidade de adecuar as
ensinanzas de cada materia ou ámbito ao alumnado e facilitar a progresión satisfactoria
do  seu  proceso  de  aprendizaxe.  Nesta  sesión  adoptaranse,  de  forma  coordinada,
aquelas medidas de apoio, reforzo e recuperación que se consideren oportunas para
cada alumna ou  alumno,  así  como as  relativas  ao  axuste  do  desenvolvemento  do
currículo. Esta avaliación inicial en ningún caso implicará cualificación para o alumnado.
Nesta avaliación inicial participará todo o profesorado de cada grupo da ESO, membros
do equipo directivo e departamento de orientación.
Avaliacións parciais
Ao longo do curso realizaranse, cando menos, tres sesións de avaliación parciais para
cada grupo. Nestas sesións farase tamén o seguimento do proceso de recuperación das
materias pendentes do alumnado do grupo, de ser o caso. A derradeira destas sesións
deberá coincidir coa avaliación final ordinaria.
O profesorado, incluído o encargado do seguimento e a avaliación das materias ou
ámbitos pendentes,  deberá consignar nas actas de avaliación as cualificacións das
materias ou ámbitos dos cales sexa responsable.
As  datas  para  a  realización  destas  sesións  de  avaliación  parcial  concretaranse
procurando unha repartición equilibrada na duración dos períodos.
Avaliación final
O  equipo  docente,  coordinado  pola  titora  ou  polo  titor  do  grupo,  levará  a  cabo  a
avaliación final do alumnado, de forma colexiada nunha única sesión, que terá lugar ao
finalizar o período lectivo do curso académico.
O profesorado, incluído o encargado do seguimento e a avaliación das materias ou
ámbitos pendentes, deberá consignar na acta de avaliación final as cualificacións das
materias ou ámbitos de que sexa responsable.
O equipo docente, coordinado pola persoa titora, consignará na acta de avaliación final
as cualificacións das competencias clave.
Os resultados da avaliación das materias expresaranse nos termos de insuficiente (IN)
para  as  cualificacións  negativas  e  suficiente  (SU),  ben  (BE),  notable  (NT)  ou
sobresaliente (SB) para as cualificacións positivas.
No  caso  dos  ámbitos  que  integren  distintas  materias,  o  resultado  da  avaliación
expresarase mediante unha única cualificación.
ESO: non hai avaliación extraordinaria (Vid. apartado “Título de graduado en educación
secundaria obrigatoria).
 
Promoción ESO
O equipo docente decidirá sobre a promoción de cada alumna ou alumno na avaliación
final de cada un dos cursos da etapa e como consecuencia do proceso de avaliación. No
caso dos programas de diversificación curricular, a decisión sobre a permanencia neles
un ano máis adoptarase exclusivamente á finalización do segundo ano do programa.

O alumnado promocionará de curso no caso de ter:

    •  Avaliación positiva todas as materias ou ámbitos cursados.
    •  Avaliación negativa nunha ou dúas materias, considerándose para o cómputo as
materias non superadas do propio curso e as dos cursos anteriores. Para os efectos
deste cómputo, as materias agrupadas nun ámbito non superado contaranse de xeito
independente.

Máis  de  2  materias  con  avaliación  negativa:  o  equipo  docente  poderá  decidir  a
promoción dunha alumna ou dun alumno, sempre que se cumpran todas as seguintes
condicións:

    •  Que a media aritmética das cualificacións obtidas en todas as materias en que estea
matriculada ou matriculado nese ano académico sexa igual ou superior a cinco **.
    •   Que a suma dos períodos lectivos semanais  establecidos para as materias ou
ámbitos con avaliación negativa non sexa superior a dez. Para estes efectos, non se
considerarán  as  materias  pendentes  de  cursos  anteriores  nin  as  horas  de  libre
disposición. Anexo IV do DECRETO 156/2022, do 15 de setembro.
    •  Que o equipo docente considere que a natureza das materias ou os ámbitos con
avaliación negativa lle permiten seguir con éxito o curso seguinte.
    •  Que o equipo docente considere que ten expectativas favorables de recuperación.
    •   Que o equipo docente considere que a devandita promoción beneficiará a súa
evolución académica
**No cómputo de materias non superadas tense en conta as materias do propio curso e
as de cursos anteriores que o alumno ou alumna poida ter pendentes.
O alumnado que acade a promoción de curso con materias ou ámbitos sen superar
deberá seguir un plan de reforzo en cada unha desas materias ou ámbitos, destinado á
súa recuperación e á súa superación, nas condicións reguladas no artigo 7 da Orde
26/5.
O alumnado que non acade a promoción permanecerá un ano máis no mesmo curso,
medida de carácter excepcional que se tomará logo de esgotar as medidas ordinarias
de reforzo e apoio para superar as dificultades de aprendizaxe da alumna ou do alumno.
En  todo  caso,  a  permanencia  no  mesmo  curso  planificarase  de  maneira  que  as
condicións curriculares se adapten ás necesidades do alumnado e estean orientadas á
superación das dificultades detectadas, así  como ao avance e ao afondamento nas
aprendizaxes  xa  adquiridas.  Estas  condicións  recolleranse  nun  plan  específico
personalizado con cantas medidas se consideren adecuadas para este alumnado.
Para a elaboración e o seguimento do dito plan específico personalizado seguirase o
establecido no artigo 52 da Orde do 8 de setembro de 2021.
En todo caso, a alumna ou o alumno poderá permanecer no mesmo curso unha soa vez,
e  dúas  veces  como máximo ao  longo  do  ensino  obrigatorio.  De  xeito  excepcional
poderase permanecer un ano máis no cuarto curso, aínda que se esgotase o máximo de
permanencia,  sempre que o equipo docente considere que esta medida favorece a
adquisición das competencias establecidas para a etapa.
A escolarización do alumnado de necesidades educativas especiais na etapa de

27/12/2023 18:29:21 Páxina 26de18



educación secundaria obrigatoria en centros ordinarios poderá prolongarse un ano máis,
sempre  que  iso  favoreza  a  adquisición  das  competencias  clave  establecidas  e  a
consecución dos obxectivos xerais da etapa.
 
Título de graduado en educación secundaria obrigatoria (4º ESO)
O alumnado de 4º ESO obterá o título con todas as materias ou ámbitos superados.
Ademais, na sesión da avaliación final, o equipo docente poderá decidir a obtención do
título por parte dunha alumna ou dun alumno, sempre que se cumpran tamén todas as
condicións seguintes:
Que a media aritmética das cualificacións obtidas en todas as materias e en todos os
ámbitos en que estea matriculada ou matriculado nese ano académico sexa igual ou
superior a cinco.
b) Que, a xuízo do equipo docente, a alumna ou o alumno adquira as competencias
clave establecidas.
c) Que, a xuízo do equipo docente, a alumna ou o alumno alcanzase os obxectivos da
etapa.
Os  centros  docentes  non  se  poderán  fixar  número  nin  tipoloxía  de  materias  non
superadas. En todo caso, as decisións adoptadas polo equipo docente, que se acordarán
de  forma  colexiada,  irán  referidas  á  promoción  e  á  titulación,  á  avaliación  das
competencias clave e a todo aquilo que incida no proceso educativo de cada alumna ou
alumno. De non existir unanimidade no equipo docente, a toma de decisións requirirá o
acordo favorable da maioría simple dos seus membros.
O  alumnado  que,  logo  de  finalizado  o  proceso  de  avaliación  do  cuarto  curso  de
educación secundaria obrigatoria,  non obteña o título e supere os límites de idade
establecidos no artigo 4.2 da Lei orgánica 2/2006, do 3 de maio, de educación, tendo en
conta, así mesmo, a prolongación excepcional da permanencia na etapa que prevé a
propia  lei  no  artigo  28.5,  poderá  obtelo  nos  dous  cursos  seguintes  a  través  da
realización de probas ou actividades personalizadas extraordinarias das materias ou dos
ámbitos que non superase.
 
Consello orientador
Ao final do 4º curso da ESO entregaráselle ao pai/nai/titores legais do alumno/a un
Consello Orientador que incluirá unha proposta a pais, nais ou titores/ as legais ou, no
seu caso, ao alumno ou á alumna do itinerario máis adecuado a seguir,  así como a
identificación, mediante informe motivado, de grao de logro dos obxectivos da etapa e
de adquisición das competencias correspondentes que xustifica a proposta.
O consello orientador poderá incluír unha recomendación aos pais, ás nais ou aos/as
titores/ as legais e, no seu caso, ao alumno ou á alumna sobre a incorporación a un
programa de diversificación curricular ou a un ciclo de formación profesional básica.
Ademais de nos casos anteriores, cando o equipo docente considere conveniente propor
a pais, nais, titores ou titoras legais, ou á alumna ou ao alumno a súa incorporación a un
ciclo formativo de grao básico ou a un programa de diversificación curricular.
 
BACHARELATO
Avaliación de Bacharelato

27/12/2023 18:29:21 Páxina 26de19



Os referentes para a valoración do grao de adquisición das competencias clave e o logro
dos obxectivos das materias e da etapa na avaliación das materias serán os criterios de
avaliación que figuran no anexo II do Decreto 157/2022, do 15 de setembro.
A avaliación no bacharelato será continua, formativa e diferenciada segundo as distintas
materias: a) Continua: o profesorado debe ser coñecedor do progreso e das dificultades
de aprendizaxe que presenta cada alumna e alumno durante todo o proceso educativo.
b)  Formativa:  o  profesorado  debe  empregar  a  información  sobre  a  evolución  da
aprendizaxe do alumnado para reorientar, axustar e mellorar o proceso de aprendizaxe
adaptándoo ás características persoais de cada alumna e alumno.
c) Diferenciada segundo as distintas materias: xa que o profesorado de cada materia
decidirá, ao termo do curso, se a alumna ou o alumno logrou os obxectivos da materia.
 
O profesorado de cada materia decidirá, ao termo do curso, se a alumna ou o alumno
logrou os obxectivos e alcanzou o adecuado grao de adquisición das competencias
clave correspondentes.
O  alumnado  que  non  supere  algunha  materia,  logo  da  avaliación  final  do  período
ordinario, coa finalidade de lle facilitar a súa recuperación, terá dereito a realizar unha
proba  extraordinaria  nas  datas  que  determine  a  consellería  con  competencias  en
materia de educación.
 
Sesións de avaliación
Ao longo do curso realizaranse unha avaliación inicial, como mínimo tres avaliacións
parciais, unha avaliación final ordinaria e unha avaliación final extraordinaria.
Avaliación inicial
A avaliación inicial realizarase en consonancia co establecido no artigo 12 da Orde do 8
de setembro de 2021 pola que se desenvolve o Decreto 229/2011, do 7 de decembro,
polo que se regula a atención á diversidade do alumnado dos centros docentes en que
se imparten as  ensinanzas  establecidas  na Lei  orgánica  2/2006,  do  3  de maio,  de
educación.
O equipo docente do grupo realizará unha sesión de avaliación inicial para analizar os
datos e a información obtida durante as primeiras sesións lectivas do curso académico,
así como outra información relevante de que se dispoña, coa finalidade de adecuar as
ensinanzas de cada materia ao alumnado e facilitar a progresión satisfactoria do seu
proceso de aprendizaxe.  Nesta  sesión adoptaranse,  de  forma coordinada,  aquelas
medidas  de apoio,  reforzo  e  recuperación que se  consideren oportunas  para  cada
alumna ou alumno, así como as relativas ao axuste do desenvolvemento do currículo.
Esta avaliación inicial en ningún caso implicará cualificación para o alumnado.
 
Avaliacións parciais
Realizaranse, cando menos, tres sesións de avaliación parciais para cada grupo. Nestas
sesións farase tamén o seguimento do proceso de recuperación das materias pendentes
do alumnado do grupo, de ser o caso. A derradeira destas sesións deberá coincidir coa
avaliación final ordinaria.
O  profesorado,  incluído  o  encargado  do  seguimento  e  a  avaliación  das  materias
pendentes, deberá consignar nas actas de avaliación as cualificacións das materias das

que sexa responsable.
As datas para a realización destas sesións parciais concretaranse procurando unha
repartición equilibrado na duración dos períodos.
 
Avaliación final ordinaria e extraordinaria
Para o alumnado que logo da avaliación final ordinaria non supere algunha materia,
poderá presentarse á unha avaliación final extraordinaria. A avaliación final ordinaria e
a avaliación final extraordinaria realizaranse nas datas que se determinen para cada
curso escolar. O profesorado, incluído o encargado do seguimento e a avaliación das
materias pendentes, deberá consignar nas actas de avaliación final as cualificacións das
materias das que sexa responsable.
Os  resultados  da  avaliación  das  materias  expresaranse  mediante  cualificacións
numéricas de cero a dez sen decimais, e consideraranse negativas as cualificacións
inferiores  a  cinco.  Cando  o  alumnado  non  se  presente  ás  probas  extraordinarias
consignarase «Non presentada/o» (NP).
En 1º de Bacharelato,  o período abranguido desde a realización da avaliación final
ordinaria ata o remate do período lectivo dedicarase a actividades de apoio, reforzo,
recuperación,  ampliación,  titoría  e  preparación  para  a  realización  das  probas
extraordinarias.
En 2º de Bacharelato,  o período abranguido desde a realización da avaliación final
ordinaria ata as datas de celebración das probas extraordinarias impartiranse clases co
fin de preparar o alumnado para a realización da avaliación de acceso á universidade e
das probas extraordinarias. Establecerase un calendario de probas da convocatoria
extraordinaria para o alumnado con materias non superadas na convocatoria ordinaria.
Promoción en Bacharelato
Promocionarán de 1º a 2º de Bacharelato o alumnado que:

    •  Fose avaliado positivamente en todas as materias
    •  Aqueles que tivesen avaliación negativa en dúas materias como máximo. Neste
caso, deberán matricularse en segundo curso das materias pendentes.
O alumnado que acade a promoción ao segundo curso con materias pendentes deberá
matricularse delas e cursalas ao longo do curso. Os centros docentes organizarán as
consecuentes  actividades  de  seguimento,  recuperación  e  avaliación  das  materias
pendentes, 
tendo en conta que a avaliación destas materias terá que ser anterior á das materias de
segundo curso.
As  alumnas  e  os  alumnos  do  primeiro  curso  de  bacharelato  que  non  cumpran  as
condicións de promoción establecidas deberán matricularse de todas as materias e
repetir o curso na súa totalidade.
A  superación  das  materias  de  segundo  curso  que  se  indican  no  anexo  III  estará
condicionada á superación das correspondentes materias de primeiro curso indicadas
no devandito anexo, por implicar continuidade.
Non  obstante,  dentro  dunha  mesma  modalidade  ou  vía,  o  alumnado  poderá
matricularse da materia de segundo curso sen cursar a correspondente materia de

27/12/2023 18:29:21 Páxina 26de21



primeiro curso, sempre que o profesorado que a imparta considere que a alumna ou o
alumno cumpre as  condicións  necesarias  para  poder  seguir  con aproveitamento a
materia  de segundo,  nos termos que estableza a consellería  con competencias  en
materia de educación.
As alumnas e os alumnos que ao termo do segundo curso teñan avaliación negativa
nalgunhas materias poderán matricularse delas sen necesidade de cursaren de novo as
materias superadas ou poderán optar, así mesmo, por repetir o curso completo. Neste
último caso, non se manterán as cualificacións das materias do devandito curso que a
alumna ou o alumno tiverse superado previamente.
A consellería con competencias en materia de educación establecerá as condicións nas
que unha alumna ou un alumno que cursase o primeiro curso de bacharelato nunha
determinada modalidade ou vía poida pasar ao segundo curso nunha modalidade ou vía
distinta, así como o cambio de materias.

Titulo de Bacharelato
O título de bacharelato acredita o logro dos obxectivos establecidos para a etapa e a
adquisición das competencias correspondentes.  

    •  Para obter o título de bacharelo cumprirá a avaliación positiva en todas as materias
dos dous cursos de bacharelato.  
Excepcionalmente, o equipo docente poderá decidir a obtención do título de bacharelato
por unha alumna ou un alumno que superase todas as materias, agás unha, sempre que
se cumpran ademais todas as condicións seguintes:  
a)  Que  o  equipo  docente  considere  que  a  alumna  ou  o  alumno  alcanzou  as
competencias e os obxectivos vinculados a ese título.  
b) Que non se produciu unha inasistencia continuada e non xustificada por parte da
alumna ou do alumno na materia.  
c)  Que  a  alumna  ou  o  alumno  se  presentou  ás  probas  e  realizou  as  actividades
necesarias para a súa avaliación, incluídas as da convocatoria extraordinaria.  
d) Que a media aritmética das cualificacións obtidas en todas as materias da etapa
cursadas que, como mínimo, se requiran para a obtención do título pola modalidade
pola que se remata sexa igual  ou superior  a cinco.  Neste caso,  para os efectos do
cálculo considerarase a nota numérica obtida na materia non superada. 
**As decisións adoptadas polo equipo docente irán referidas á promoción e á titulación,
e a todo aquilo que incida no proceso educativo de cada alumna ou alumno. De non
existir unanimidade no equipo docente, a toma de decisións requirirá o acordo favorable
da maioría simple dos seus membros.
Acreditación de coñecementos previos en materias de continuidade
A superación das materias de segundo curso que se indican a continuación estará
condicionada  á  superación  das  correspondentes  materias  de  primeiro  curso,  por
implicar  continuidade  (I  e  II):  LGL,  LCL,  Matemáticas, primeira  lingua  estranxeira,
debuxo técnico, latín, grego, matemáticas aplicadas ás CCSS, análise musical, debuxo
artístico, segunda lingua estranxeira, tecnoloxía e enxeñaría, tecnoloxía da información
e da comunicación, física e química, artes escénicas, coro e técnica vocal. 

Con todo, o alumnado poderá matricularse da materia de segundo curso sen cursar a
correspondente materia de primeiro curso. Neste caso, o alumnado deberá matricularse
da  correspondente  materia  de  primeiro  e  cursala  como  pendente,  que  non  será
computable para os efectos de modificar as condicións en que a alumna ou o alumno
promocionou ao segundo curso.
Non obstante, no caso das materias específicas de modalidade de opción e no caso das
materias optativas, o alumnado poderá acreditar os coñecementos da correspondente
materia de primeiro antes do inicio das actividades lectivas do curso académico. Esta
acreditación realizarase a través das probas que decida o departamento didáctico,
baseadas en criterios obxectivos e avaliables, que permitan verificar que a alumna ou o
alumno reúne as condicións necesarias para poder seguir con aproveitamento a materia
de segundo. En ningún caso se poderá considerar cursada ou superada a materia de
primeiro curso.
No caso de non superar as probas de acreditación dos coñecementos da correspondente
materia de primeiro curso, o alumnado deberá matricularse da dita materia e cursala
como  pendente.  A  materia  de  primeiro  non  será  computable  para  os  efectos  de
modificar as condicións en que o alumnado promocionou ao segundo curso.
 
Reclamacións cualificacións
Solicitude de revisión no centro
A alumna ou o alumno ou, de ser o caso, as súas nais, os seus pais ou as persoas titoras
legais  que  non  estean  de  acordo  coas  cualificacións  ou  decisións  adoptadas  na
avaliación  final  ordinaria  ou  extraordinaria,  poderán  solicitar  cantas  aclaracións
consideren precisas á persoa titora ou ao profesorado.
Se persiste o desacordo, a alumna ou o alumno ou a súa nai, o seu pai ou as persoas
titoras legais poderán solicitar por escrito á dirección do centro a revisión da devandita
cualificación  ou  decisión,  no  prazo  de  dous  días  hábiles  contados  a  partir  do  día
seguinte a aquel en que se produciu a súa comunicación.
As persoas interesadas no procedemento terán dereito a acceder e a obter copia dos
documentos contidos no expediente de revisión, que se lle remitirán, preferentemente,
en formato dixital.
Os prazos para as reclamacións finais serán publicados na páxina web do centro.
Procedemento de revisión de cualificacións finais
A dirección do centro trasladará ao departamento didáctico responsable da materia a
solicitude de revisión da cualificación final, e comunicarao á persoa titora.
No primeiro día hábil seguinte a aquel en que finalice o prazo de solicitude de revisión,
cada departamento didáctico analizará a solicitude de revisión recibida e o informe
motivado elaborado pola persoa docente que impartiu a materia obxecto de revisión e
elaborará o correspondente informe que recolla a descrición de feitos e actuacións
previas que tivesen lugar, e a decisión adoptada de ratificación ou modificación da
cualificación final obxecto de revisión.
O departamento didáctico trasladará o informe elaborado á dirección do centro, quen
emitirá resolución coa decisión razoada de ratificación ou modificación da cualificación
revisada. Esta resolución comunicarase por escrito á alumna ou ao alumno ou, de ser o

caso, á súa nai, ao seu pai ou ás persoas titoras legais, como máximo, no día hábil
seguinte.  Así  mesmo,  a  dirección  do  centro  informará  da  decisión  a  persoa  titora
facéndolle entrega dunha copia da resolución. Esta resolución porá fin ao procedemento
de revisión de cualificacións finais.

k) Os criterios xerais do outorgamento de matrículas de honra, de ser o caso

Matricula de honra na ESO
O alumnado con nota media do 4º curso igual ou superior a nove puntos poderá recibir
a  mención de matrícula  de honra.  A  devandita  mención poderá concederse,  como
máximo, a un número de alumnas ou alumnos igual ao enteiro máis próximo ao 5 % do
total de alumnado matriculado no centro docente no cuarto curso.
En caso de empate procederase ao desempate tendo en conta a nota media de 3º da
ESO.  Se o empate continúa,  recorrerase á nota media de 2º  da ESO.  Se aínda así,
persiste o empate, terase en conta 1º ESO.
 
Matrícula de honra en Bacharelato
O alumnado que, despois da avaliación final ordinaria do segundo curso (mes de maio),
obtivera unha nota media en 2º de bacharelato igual ou superior a 9, poderá obter a
distinción  de  matrícula  de  honra.  A  devandita  mención  poderá  concederse,  como
máximo, a un número de alumnas ou alumnos igual ao enteiro máis próximo ao 5 % do
total de alumnado matriculado no centro docente no segundo curso.
En  caso  de  empate  procederase  ao  desempate  tendo  en  conta  a  nota  de  1º  de
bacharelato.  Se o empate continúa, recorrerase á nota de 4º da ESO. Se aínda así,
persiste o empate, irase descendendo co mesmo procedemento ata 1º ESO.

l) As decisións e criterios xerais para a elaboración e avaliación das programacións didácticas

    •  O profesorado do centro, baixo a coordinación das xefaturas dos departamentos
didácticos, desenvolverá o currículo establecido mediante a programación didáctica da
materia de cada curso que teña encomendada na organización docente do centro.
    •   A programación didáctica,  que se cubrirá na aplicación PROENS, deberá ser o
instrumento  de  planificación  curricular  específico  e  necesario  para  desenvolver  o
proceso  de  ensino  e  aprendizaxe  do  alumnado  de  maneira  coordinada  entre  o
profesorado integrante do departamento.
    •  Os/As xefes/xefas de departamento validarán as programacións. Unha vez validada,
dáse por entregada e iníciase a fase de revisión pola dirección.
    •   Unha  vez  que  o  equipo  directivo  teña  no  seu  poder  todas  as  programacións
cumprimentadas correctamente deberá validalas para comezar a fase de revisión de
inspección.
    •  Unha vez que inspección valide a programación, esta darase por entregada.
    •  A programación pode ser posta en revisión por parte do Xefe/a de departamento
(por non cumprir algún dos requisitos acordados no departamento), dirección (por non

27/12/2023 18:29:21 Páxina 26de24



cumprir requisitos acordados no centro) ou por parte da inspección (por non cumprir
algún criterio).
    •  O cambio de profesorado non debe implicar unha nova programación senón que
todo profesor/a que se incorpore a un departamento debe adaptarse á programación
vixente.
    •  As programacións didácticas incluirán en cada materia, polo menos, os seguintes
elementos:

    1.  Introdución
    2.  Obxectivos e a súa contribución ao desenvolvemento das competencias.
    3.  Relación de unidades didácticas coa súa secuencia e temporalización, que incluirán
a  parte  do  currículo  da  área  que  se  traballará  e  a  relación  de  instrumentos  de
avaliación.
    4.  Metodoloxía
    5.  Procedementos de avaliación, cualificación e recuperación, alén de procedemento
de seguimento e recuperación e avaliación de materias pendentes.
    6.  Medidas de atención a diversidade
    7.  Elementos transversais
    8.  Avaliación do proceso de ensino e a práctica docente

m) Os criterios para a participación do centro en proxectos, plans e programas

O centro participará nos proxectos, plans e programas que melloren as perspectivas do
alumnado e do profesorado.
Desde a dirección do centro promoverase a formación continua do profesorado, a través
da difusión de cursos e actividades de formación, facilitando os trámites e as xestións
para  a  asistencia  a  cursos  e  favorecendo  a  través  de  proxectos  as  actividades
formativas.
Para este curso concedéronsenos 5 liñas de traballo para o proxecto de formación de
centro. Así mesmo, participaremos en diferentes contratos-programa (CP-Inclúe e CP-
Innova), no programa Observa_Acción, no programa PROA+, destinado a proporcionar
atención educativa ao alumnado de 4º da ESO e 1º de Bacharelato no ámbito lingüístico
(lingua galega e castelá), e outros que se poden consultar na PXA.

n) O procedemento para a revisión, avaliación e modificación da concreción curricular

O procedemento para modificación e aprobación da concreción curricular é o seguinte:

    •  Elaboración dun documento base por parte da dirección.
    •   Propostas  dos  Xefes  de  Departamento  previa  consulta  ao  membros  de  dito
departamento.
    •  Revisión, modificación e aprobación de dito documento por parte do claustro.
    •  Elaboración do documento final e remisión a inspección educativa.
    •  Informar a toda a comunidade educativa

Ao principio de curso, o equipo directivo valorará se é necesario facer modificacións
dentro concreción curricular.  De non seren necesarias  modificacións,  a  concreción
curricular manterase vixente para o curso correspondente.

o) Outros apartados

1. Non hai outros apartados

Non hai outros apartados

